
Tær tríggjar 
evnissíðurnar 
á Portalinum, 
Kramm, 
Grams og 
Plagg, eru 
ikki long­
ur virknar

Nógv fólk hava sein­
astu tvey árini leitað 
sær inn á síðurnar og 
lisið um sniðgeving, ar­
kitektur, mat og móta, 
men áhugin fyri at lýsa 
á síðunum hevur kort­
ini ikki verið nóg stór­
ur til, at tað loysir seg 
at halda fram.

FT Online fekk fyrr 
í ár at vita frá Kapping­
arráðnum, at raksturin 
av Portalinum skuldi 
bera sjálvur. Arbeitt 
hevur verið við at økja 
um samlaða lýsingará­
hugan á øllum Portal­
inum, men nú tølini 
eru uppgjørd, hevur 
verið neyðugt at spart 
onkrastani fyri at lúka 
krøvini frá Kappingar­
ráðnum.

Tað er so gingið út 
yvir hesar tríggjar síð­
urnar, sum steðga á 
hesum sinni. 

Hinar síðurnar 
á Portalinum halda 
áfram sum vant.

Eirikur Lindenskov

Fríggjadagin koma út end­
urminningar hjá Hera Mohr, 
fyrrverandi stjóra á Gjald­
stovuni.

Heri Mohr hevur í nakrar 
mánaðir roynt at festa á 
blað endurminningar úr sín­
um langa lívi. Hann er 86 ára 
gamal og hevur gott minni. 
Sjálvur sigur hann, at talan 
er um hendingar, sum í stór­
an mun hava myndað hans­
ara barna- og ungdóms-, 
manndóms- og ellisár.

– Av tí at eg ikki havi havt 
dagbók ella annað av mær 
skrivað tilfar, er næstan 
alt tað, eg havi fest niður á 
pappír, so við og við funnið 
í mínum skuffudarium, sum 

eg loyvi mær í hesum føri at 
kalla heilan. Í stóran mun 
havi eg knýtt míni lívsminni 
saman við handritum og 
øðrum gomlum skrivaðum 
tilfari, sum eg havi liggjandi 
eftir pápa mín og abba mín á 
Skansagarði.

Soleiðis skrivar Heri 
Mohr í fororðunum í bókini, 
sum telur heilar 278 blaðsíð­
ur.

Hann siguur, at arbeiði 
hevur verið ikki sørt fløkj­
asligt sum ein torfør kabala 
ella eitt trupult putlispæl. 

– Einamest tí hendingar, 
eitt nú á ungum árum, kunnu 
hála træðrir í øðrum tíðar­
skeiðum til sín, sum í fleiri 
førum hava verið neyðugar 
at knýta saman, sigur hann.

Heri Mohr skrivaði í 2006 
børnunum og øðrum, sum 
standa honum nær, eina bók, 
ið hann kallaði Endurminn­
ingar.

– Nógv av hesum tí, eg tá 

skrivaði, hevur ikki almennan 
áhuga. Eg vóni, at hendan 
bókin er verd at lesa, sigur 
Heri Mohr millum annað í 
fororðunum til bókina.

Aftast í bókini er nakað, 

sum Johan Herman Wessel, 
Franz Kafka og Beethoven 
hava skrivað, og sum hevur 
verið at lisið í bløðunum.

Heri Mohr hevur skrivað 
endurminningar

Fínteljingin broytti einki

Kramm, 
Grams 
og 
Plagg 
steðga

Seyðasýning á 
Royndarstøðini

BÓKAÚTGÁVA Fríggjadagin kemur 
út bókin »Endurminningar«, sum 
Heri Mohr hevur skrivað og givið út

løgtingsval Løgtingsvalnevndin er liðug við fínteljingina. Hóast onkrar 
atkvøður fluttu, so broytti tað hvørki valúrslit ella býtið millum persónar
Týsdagin 1. november 2011 
var løgtingsvalnevndin 
saman við hjálparfólki, 
liðug við fínteljingina av 
atkvøðum eftir løgtings­
valið 29. oktober 2011. Fín­
teljingin vísti bert smáveg­
is broytingar, sum hvørki 
ávirka býtið av løgtings­
limum millum flokkarnar 
ella hvørjir løgtingslimir 
eru valdir, samanborið við 
úrslitið valkvøldið.

A. Fólkaflokkurin: Annika 
Olsen (1.344), Jacob Vester­
gaard (1.048), Jákup Mikk­
elsen (455), Jørgen Niclasen 
(382), Elsebeth Mercedis 

Gunnleygsdóttur (344), Jógv­
an á Lakjuni (341), Bjarni 
Djurholm (328) og Hanus 
Samró (304)

B. Sambandsflokkurin: 
Kaj Leo Johannesen (1.979), 
Bárður Nielsen (872), Bjørn 

Kalsø (704), Rósa Samuelsen 
(480), Alfred Olsen (473), 
Helgi Abrahamsen (404), Jo­
han Dahl (327) og Edva Jac­
obsen (311)

C. Javnaðarflokkurin: 
Aksel V. Johannesen (1.204), 

Kristin Michelsen (393), 
Gerhard Lognberg (344), 
Rigmor Dam (271), Henrik 
Old (265) og Eyðgunn 
Samuelsen (261)

D. Sjálvstýrisflokkurin: 
Kári P. Højgaard (317)

E. Tjóðveldi: Høgni 
Hoydal (1.054), Kristina 
Háfoss (451), Bjørt 
Samuelsen (365), Gunnvør 
Balle (358), Páll á Reyna­
túgvu (332) og Sirið Sten­
berg (319)

F. Framsókn: Poul 
Michelsen (581) og Janus 
Rein (250)

H. Miðflokkurin: Jenis 
av Rana (434) og Bill Justin­
ussen (428)

Úrslitið av fínteljingini av 
løgtingsvalinum 29. oktob­
er 2011 er at finna á heima­
síðuni hjá Kringvarpi Føroya 
www.kringvarp.fo/val

Árliga landsseyðasýningin verður á Royndarstøðini 
í Kollafirði, leygardagin 12. novembur 2011. Tiltakið 
byrjar kl. 10 og er alment. Miðað verður eftir at 
kunngera endaligu úrslitini kl. 16.

Einans brundseyðir, sum eru góðkendir á lokalari 
seyðasýning og hava góðkenningarváttan frá sýnar­
unum kunnu meldast til sýningina. 

Heri Mohr við bókini »Endurminningar«, sum kemur í sølubúðirnar fríggjadagin
Mynd: Álvur Haraldsen


